
tapi jang haroes diartiken seperti satoe gelaran.

Satoe President T.H.H.K. jang soeda doea-poeloe taon pegang itoe djabatan perna bilang pada saja, gerakan Tionghoa tida aken bisa beres sabelon orang Tionghoa sanggoep lolosken diri dari itoe segala kakaloetan dan idoep menoeroet soeatoe igama jang tetep serta djadi serieus.


Chang Ping Lin, jang saia soeda ketemoe di Betawi pada anem taon doeloe, maoe orang Tionghoa poedja Boedha, sementara general Yin Chang maoe orang Tionghoa peloek igama Islam, kadoeanja dengen harepan, soepaia orang Tionghoa poenja hati djadi tetep. Koetika Khian Liong habis batja Coran, ia kata: — Mohamed mengerti Too. Dan Goethe kata sasoeda preksa isihnja kitab terseboet: — Saja orang Islam. Ku Hung Ming djawab pada ferdana mantri Japan Hara, di doenia tida ada doea kasopanan sedjati atawa igama, tjoema beda tjaranja. Kasopanan boekan sadja ada satoe perkata'an besar, tapi djoega satoe perkara besar. Tjara atawa pakean bisa diroba, kasopanan tida.

